
                                                                                                                            

 

 
Na e alumnonan di Colegio Arubano y 
nan mayornan /cuidadonan  

 
 
Oranjestad, 10 di december 2020 
 
COLAUA: 2020/2021–103 
 
Topico: Tussenrapport y recordatorio pa accion di recaudacion 
 
Apreciabel mayor/ cuidado, alumno, 
 
Aña ta cabando. Ainda falta un siman mas pa nos tur por bay goza di un vakantie bon 
mereci. E siman aki y e siman siguiente, e anochinan pa mayor pa klasnan cu no ta di 
examen, lo tuma lugar. Durante e anochinan aki lo trata e resultadonan di e prome 
periodo. 
 
Tussenrapport 
E aña aki no lo traha cu tres rapport di cual e promedio di e tres cifranan aki lo 
produci e cifra final. E aña aki nos lo traha cu promedio progresivo. Esey ta nifica cu e 
lo rek e cifra final di e materia door di tuma e promedio di tur cifra cu a produci 
durante henter e aña.  Door di esaki, rapport un y dos ta tussenrapport. 
Riba e prome tussenrapport lo por aprecia tur e resultadonan haya te cu awo y nan 
promedio. Ademas, ta bin tambe e PK, e cualidadnan personal, riba e tussenrapport. 
E aña aki nos ta pone enfasis riba tres aspecto di cualidad personal, esta: 1. esfuerso 
– motivacion, 2. comportacion – comportacion social,  y 3. vision-capacidad. 
Den caso cu bo tin pregunta tocante e sistema nobo aki, bo por tuma contacto cu e 
mentor. 
 
Maneho relaciona cu ‘keda sinta’ 
Aña pasa Minister di Enseñansa, Ciencia y Desaroyo duradero, a dicidi cu ta aboli e 
sistema di keda sinta. Esaki ta no ta nifica cu e alumnonan por bay over pa e 
siguiente klas sin mas. E alumno cu no bay over, por bay e siguiente aña, pero den un 
nivel mas abou. Por ehempel, un alumno di VWO3 cu no bay over pa VWO4, por bay 
HAVO4 si, pero no por keda sinta den VWO3, segun e maneho nobo di minister. 
Solamente si tin motibo di peso, por considera esaki. Kico e motibonan aki ta encera, 
no ta splica. E mayornan di e alumnonan cu na final di aña escolar ta pensa cu nan 
tin motibo di peso pa nan yiu, cu no a bay over, mester keda sinta, por entrega un 
peticion na scol. Lo maneha cada peticion seriamente. 
E alumnonan di examenklas si tin derecho di ripiti e aña escolar, den caso cu nan no 
gradua. Mas informacion tocante e maneho di minister, por haya riba 
http://www.ea.aw/pages/zittenblijven/. 
  

http://www.ea.aw/pages/zittenblijven/


Accion di recaudacion 
Manera ya anuncia, e accion di recaudacion pa esnan menos afortuna na Aruba, ta 
caba mañan. Tur esnan cu ainda kier duna di nan parti, por haci esaki te mañan 
merdia den e hal na e banda di Vondellaan of na Shakespearestraat (locacion Emma) 
dilanti di e camber pa personal. Pa mas claridad, den anexo 1 por haya e lista di 
producto cu por duna. 
 
Otro siman nos lo manda e ultimo carta pa e aña aki. Den e carta ey nos lo elabora, 
ente otro, riba ciere di aña na scol. 
 
Saludo cordial, 
den nomber di rectorado, 
 
 
T.R. Croes M Ed 
Rector 


